
Xülasə: Məqalədə şagirdlərdə  ekoloji biliklərin formalaşdırılması yolları şərh edilmiş, 

məktəb kimya kursunda neft və onun emalı mövzusunun ətraf  mühitlə əlaqəli 

tədrisi məsələləri araşdırılmış, bu mövzunun tədrisi  prosesində şagirdlərdə 

ekoloji bilik və bacarıqların formalaşdırılması  imkanları barəsində məlumat 

verilmişdir. Şagirdlərə ekoloji biliklərin verilməsi  yollarından  biri  kimi 

ekoloji məzmunlu “konfrans-dərs“ modeli  verilmişdir. Bu tip dərslərdən 

istifadə kimya kursunun müvafiq bölməsinin şagirdlər tərəfindən hərtərəfli 

mənimsənilməsi ilə yanaşı, onlarda ekoloji  anlayışların, biliklərin  və ekoloji 

mədəniyyətin formalaşmasına, ətraf mühitə qayğı ilə yanaşmaq hissinin 

yaranmasına gətirib çıxaracaq. 

 

Açar sözlər: neft və onun emalı  mövzusunun tədrisi, ekoloji mədəniyyət, ekoloji bilik, 

ekoloji tərbiyə. 

 

Son onilliklərdə ətraf mühitin çirklənməsi problemləri qlobal xarakter 

almışdır. Hazırda bəşəriyyəti ölümə apara biləcək təhlükə ekoloji fəlakətdir. Bu 

gün planetimiz ekoloji böhran vəziyyətindədir ki, təcili və təsirli tədbirlər 

görülməsə, onun fəlakət həddinə gəlib çıxacağı qaçılmazdır [1,2]. Ancaq böhran 

geri dönə bilən bir vəziyyətdir. Bu şəraitdə insanlarin təbiətlə münasibətlərinə 

yenidən baxılması xüsusilə zəruridir. İnsanların təbiətə, ətraf mühitə diqqətli 

münasibət tərbiyəsi, onun mühafizəsi üçün zəruri olan bilik və bacarıqların 

genişləndirilməsi ümumi təhsil, təhsil və təlim sisteminin tərkib hissəsinə 

çevrilməlidir. Bu məsələdə gənc nəsilləri əhatə edən orta təhsil məktəbləri mühüm 

rol daşıyır. Müasir müəllim təbiətlə cəmiyyət arasında qarşılıqlı əlaqənin aktual 

problemlərinin mahiyyətinə nüfuz etməli, onların sosial əsaslarını görməli, 

məktəblilərdə təbii mühitə məsuliyyətli münasibət tərbiyəsi problemlərinin hansı 

vasitə və üsullarla həll olunacağını konkret təsəvvür etməlidir. 

Kimya sivilizasiyanın inkişafının əsas tərkib hissəsidir. Müasir kimya elmi 

və kimya istehsalı olmadan insan Yer kürəsində sadəcə mövcud ola bilməz. Bu 

gün gənc nəslin ekoloji mədəniyyətinin tərbiyəsi cəmiyyətin qarşısında duran əsas 

vəzifələrdən birinə çevrilir. Bu işdə  şagirdləri müasir bilik və həyat təcrübəsi ilə 

təchiz etməklə, mahiyyətcə gələcəyə xidmət edən məktəbə mühüm rol verilir [3]. 

Şagird nə qədər tez ekoloji problemlər sferasına daxil edilərsə, onun təbiətə 

məsuliyyətli münasibətdə tərbiyəsi prosesi bir o qədər səmərəli olar. Təcrübənin 

perspektivləri onunla bağlıdır ki, ekoloji təhlükənin artması şəraitində müasir 

təhsilin ekolojiləşdirilməsi   getdikcə daha çox tələb olunur olunur.  

Kimya dərslərinin ekolojiləşdirilməsi bir sıra müsbət cəhətlərə malikdir [4]: 

- öyrənmə üçün motivasiyasını artıran sosial aspekt; 

‒ ekoloji problemlərin inteqrativliyi nümunəsində dünyanın birliyi; 

- mənəvi və tərbiyəvi dəyər. 

 Beləliklə, kimya dərslərində müasir ekoloji problemlərin öyrənilməsi imkan 

verir: 

- ekoloji bilikləri təşviq etmək, dərinləşdirmək və genişləndirmək; 

- kimyaya marağı inkişaf etdirmək, şagirdlərin  idrak fəaliyyətini aktivləşdirmək; 

‒ qlobal ekoloji problemləri məişət və şəxsi səviyyə köçürmək bacarığını inkişaf 

etdirmək; 

- tədqiqat bacarıqlarını formalaşdırmaq; 

- fəal həyat və vətəndaş mövqeyini, vətənpərvərlik və doğma torpağa, ətraf mühitə 

məhəbbət hissini inkişaf etdirmək. 

Məktəb kimya kursunun tədrisində ekoloji biliklərin verilməsi imkanları 

daha genişdir [5]. Kimyanın tədrisinin əsas məqsədi şagirdləri  maddələrlə, 

onların müxtəlifliyinin səbəbləri ilə tanış etmək, maddələrin alınma üsulları və 

tətbiq sahələri haqqında ümumi təsəvvürləri formalaşdırmaqla yanaşı, həm də 

həmin maddələrlə  praktiki işləmək bacarıqlarını formalaşdırmaqdır. Eyni 

zamanda, paralel olaraq kimya dərslərində ətraf mühitin kimyəvi çirklənməsi ilə 

bağlı məsələlər, çirklənmənin monitorinqi üsulları və onun konkret ekosistemlərə, 

bütövlükdə biosferə zərərli təsirlərinin azaldılması yolları müzakirə olunmalıdır. 

Məktəb kimya kursunun tədrisi prosesində  şagirdlərə ekoloji biliklərin 

ötürülməsinin müxtəlif yolları mövcuddur.  Orta məktəbdə kimya fənninin tədrisi 

zamanı şagirdlərdə ekoloji biliklərin formalaşdırılması, onarın təbiətə və ətraf 

mühitə qayğı ilə yanaşmasını təmin edən, eyni zamanda ekoloji məsələlərin həll 

edilməsində sinifdənxaric işlər mühüm rol oynayır və bu işlərin aşağıda qeyd 

olunan yolları vardır: 

 Ekoloji məzmunlu kimya dərnəklərinin təşkili (müxtəlif mövzular üzrə 

ekoloji məzmunlu  viktorinalar, oyunlar və s.) 

 Ekoloji məzmunlu kimya gecələrinin təşkili  

 Sənaye müəssisələrinə, çirklənmiş su hövzələrinə, torpaqlara və s.) 

 Konfrans- dərslərin, ümumiləşdirici dərslərin  və s. təşkili.  

Məqalədə X sinif kimya kursunda karbohidrogenlərin təbii mənbələri 

mövzusu üzrə konfrans-dərs  modeli verilmişdir. 

Konfrans-dərsin əsas məqsədi:  

• karbohidrogenlərin təbii mənbələri, xammalın kompleks istifadəsi, onların 

emalının müasir texnologiyası, enerji və ekoloji problemlər haqqında şagirdlərin 

biliklərinin ümumiləşdirilməsi və formalaşmasını davam etdirmək; 

• karbohidrogenlərin  hasilat və emal ilə bağlı ətraf mühitə təsirləri müəyyən 

etmək; 

• xüsusi ədəbiyyatla işləmək vərdişlərini formalaşdırmaq və təkmilləşdirmək, 

təhlil etməyi, müzakirə aparmağı bacarmaq; 

Konfrans-dərsə hazırlıq  bir ay öncədən başlanılır – şagirdlərə konfrans-

dərsin mövzusu və məqsədləri, vaxtı, iş planı, materialın hazırlanması ilə bağlı 

məsləhətləşmələrin tarixləri barədə məlumat verilir, aparıcı kimi müəllim, 

məruzəçilər, məruzələrin mövzuları və s. müəyyən edilir.  

Konfrans-dərsin planına müəllimin və qabaqcadan müəyyən edilən 

şagirdlərin mövzular üzrə prezentasiyaları, ekoloji məzmunda viktorinanın 

keçirilməsi və yekun daxildir. 

Konfrans-dərsə müəllim neftlə bağlı ətraf mühitdə yaranan ekloji 

problemlərlə, xüsusilə də, neftin nəqli ilə yarana bilən ekoloji fəlakətlərlə  bağlı 

məruzə ilə başlayır. Qeyd edir ki, alimlər hesablayıblar ki, hər il dəniz yollarında 

müxtəlif təhlükəli vəziyyətlələr yarana bilər ki, bu zaman  halda, təxminən yüz 

tonlarla neft okeana tökülə bilər. Məsələn 1989-cu ildə Alyaskada təxminən 50 

ton neft daşıyan tanker qayalara çırpılıb və demək olar ki, bütün neft suyun 

səthinə tökülərək böyük ekoloji fəlakət yaşanıb. Bu zaman nəhəng neft ləkəsi 

əmələ gəlmiş, bunun nəticəsində balıqlar, yosunlar, dəniz heyvanları, quşlar tələf 

olmuş, lələkləri yağdan bir-birinə ilişib havaya qalxa bilməyiblər. Sonra müəllim 

okean sularına dağılan neftin fiziki və kimyəvi üsullarla toplanması barəsində 

məlumat verir. 

Bundan başqa  quruda neft çıxarılması zamanı qəza nəticəsində və yaxud 

borularda baş verən sızmaların nəticəsində xam neftin torpağa axması zamanı 

çirklənmə baş verir.  Bu zaman mühitin fiziki halının dəyişməsi, onun su-hava 

rejiminin dəyişilməsi, toksiki maddələrin yığılması və biosenozun ayrı-ayrı 

komponentlərinin təsirinin azaldılması torpağın tərkibinin dəyişməsi ilə 

nəticələnir.  

Torpağın neft və neft məhsulları ilə çirklənməsi ən təhlükəli çirklənmələrə 

aid edilir. Çirkləndiricilər torpağın fiziki xassələrini təbii morfoloji quruluşunu 

dəyişməklə yanaşı, məhsuldarlığın və ekoloji funksiyasının pozulmasına səbəb 

olur. Torpağın hissəciklərinin neftlə əhatə olunması, bitkilərin qidalanma rejimini 

pozur. Torpağın hissəcikləri bir-birinə yapışır, neft isə tədricən başqa bir hala 

keçir. Neft fraksiyaları daha çox oksidləşir və bərkiyir. Yüksək çirklənmə 

vəziyyətində torpaq asfalta bənzər kütləyə çevrilir. Uzun müddətli və neft 

məhsullarının yüksək konsentrasiyası şəraitində torpaqda bərpa oluna bilməyən 

dəyişiklər baş verir. Bu halda torpaq nəmliyi tutmaq və saxlamaq xüsusiyyətinin 

itirir, onun hiqroskopikliyi və suyun nüfuzetmə xassələri zəifləyir. Neft torpağa 

düşərək onun fiziki xüsusiyyətlərini köklü olaraq dəyişir. Neftlə çirklənmiş 

torpağın yuxarı qatlarında hidrofobluğun artması göstərici olaraq, onun aşağıda 

yerləşən (20-25 sm) qatlarında nəmliyin artmasına gətirib çıxarır. Bu zaman hava 

rejimi kifayət qədər pozulur ki, bu da özünü təmizləmə prosesinə mənfi təsir 

göstərir. Torpağın neftlə çirklənməsi nəticəsində, həmçinin onun aqrokimyəvi 

xüsusiyyətləri də dəyişir, həmin ərazilərdə bitkilərin və digər canlıların yaşaması 

çətinləşir.  

Sonra bir neçə şagird qabaqcadan müəyyən edilmiş “Neftin nəqli və emalı”, 

“Təbii neft və səmt qazları.Qaz nəqli”,  “Koks-kimya istehsalı”, "Ətraf mühitlə 

bağlı problemlər. Neft ləkələrinin aradan qaldırılması üsulları”, “Yanacaq və 

enerji problemləri”, “Neftlə çirklənmiş ərazilər və onların bərpası” məruzələrlə 

çıxış edirlər. Konfrans-dərsin 2-ci mərhələsində kimyəvi-ekoloji məzmunda 

viktorina keçirilir. Viktorinada aşağıdakı məzmunda suallardan istifadə oluna 

bilər: 

1) Azərbaycanda ilk neft quyusu harada və neçənci ildə istifadəyə verilmişdir? 

2) Okean sularına neftin dağılmasının hansı fəsadları var? 

3) Neftin daşınması zamanı hansı ekoloji problemlər yarana bilər? 

4) Neftlə çirklənmiş ərazilərdə bitkilərin bitməməsinin səbəbi nədir? 

5) Distillə prosesi ilə krekinq arasında hansı oxşarlıq və fərqlər var? və s. 

Beləliklə, məktəb kimya kursunda karbohidrogenlərin təbii mənbələri, 

onların emalına aid mövzuların tədrisi prosesində  şagirdlərdə ekoloji bilik və 

bacarıqların formalaşdırılması imkanları genişdir. Məqalədə neft və onun emalı 

mövzusuna aid   ekoloji məzmunlu “konfrans-dərs“  modeli verilmişdir. Ekoloji 

məzmunlu “konfrans-dərslərdən“ istifadə şagirdlərin ümumi dünyagörüşünün 

artmasına, onlarda müstəqil işləmək bacarığının formalaşmasına, kimya kursunun  

uyğun bölməsinin  hərtərəfli  mənimsənilməsinə və onlarda  ekoloji anlayışların, 

biliklərin formalaşmasına  gətirib çıxaracaq. 

А.Дж.Фарзуллаева, Ф.М.Мамедов  

Преподавание темы нефти и ее переработки в школьном курсе химии 

связанное с экологией 

 

РЕЗЮМЕ 

 

В статье были разъяснены пути формирования экологических знаний у 

учащихся, исследованы вопросы преподавания темы нефти и ее переработки в 

школьном курсе химии, связанные с окружающей средой, а также дана 

информация о возможностях формирования экологических знаний и умений у 

школьников в процессе преподавания данной темы. В качестве одного из способов 

передачи экологического знания школьникам была предложена модель 

«конференция-урок» с экологическим содержанием. Использование данного вида 

занятий приведет к формированию экологических понятий, знаний и, а также к 

формированию чувства заботы об окружающей среде, помимо всестороннего 

усвоения соответствующего раздела курса химии школьников. 

 

Ключевые слова: преподавание темы нефти и ее переработки, «обобщающий 

урок», экологическая культура, экологическое образование, 

экологическая воспитания. 

 

 

 

A.J. Farzullayeva, F.M. Mammadov 

Environmentally related teaching of petroleum and its processing topics in the 

school chemistry course 

 

SUMMARY 

 

In the article, the ways of forming environmental knowledge among students were 

explained, the issues related to the teaching of the topic of oil and its processing in the 

school chemistry course related to the environment were investigated, and information 

was provided about the possibilities of forming environmental knowledge and skills 

among students in the process of teaching this topic. 

In the process of teaching these themes was given the model "Conference Lesson" 

as one of the ways of imparting environmental knowledge of students. 

The use of this type of lessons will lead to the formation of ecological concepts, 

knowledge and ecological culture in them, in addition to the comprehensive mastering of 

the relevant section of the chemistry course by students. 

 

Key words: teaching the topic of oil and its processing,ecological culture,environmental 

knowledge, environmental education. 

 


